
Lengua: POPOLUCA DE LA SIERRA

1. WƗA̱P IŊCUPIŊ Ipaat́i iŋcupiŋ júppɨc impɨcpa, i̱

iñjúyáypa y jém aparato iŋwattopaap contrato, siiga

jém paquetepɨc, planpɨc o jútstam icho̱wa y wɨapt́im

iŋcupiŋ ju̱t́pɨc iñyojpa; siiga wiñt́i u ocmɨ iñyojpa. Jém

io̱mi d́a wɨa̱p mipɨɨmɨý iga pɨ̱mimɨ impɨguiñ júbam je

nɨmpa o iga impɨguiññam tuŋ̱gac.

2. MIŊMADAYT́ÁIÑ Ipaat́i miŋmadayt́a̱ jútstam

icho̱wa, jém planyaj y paqueteyaj de t́it́amam sɨṕ

impɨc, juuts, jútspɨy jicscɨy iniyo̱xa̱p jém internet,

jútsaŋ tumiñ iniit́ y jútsaŋ jáypa jém tumiñ

mixaɨyñetawɨɨp miiñjuy, miŋmadayyajiñ júp ja̱ma y

juchix hora iñchɨc jempɨc d́a michégáy.

3. WƗ QUEJIÑ, Y JESJESPƗY CHIIYAJTAIÑ

JÉM ICONTRATO. Jém icontrato y jém to̱to

iwiñpac wɨ̱ iga jayñeiñ aŋo̱t́mɨa̱ji, jém aŋma̱t́i wɨ̱

quejiñ tammay y wɨ̱ iga jemum quejiñ t́iiga watta̱p

jém contrato, juutspɨc contrato y t́it́am ixunpa. Jém

contrato iwɨ̱tsacse̱tyajpa no más jesɨc mich iñjɨćpa.

4. IGA ODOM ID́IÑ BLOQUEADO Jesɨc cuyajum

jém contrato o jesɨc yajum iñyoj o jesɨc cuyajum jútsaŋ

tiempo michiiñeta̱ wiñt́i jém contrato o iga iñyojneum

jesɨc ipaat́i iŋwác y ipaat́i iñyo̱xpátta̱ iga iŋwácpa iga

miwadaytáiñ jém desbloqueo de jém aparato iñjuywɨɨp,

d́a i̱ michégáypa, d́atím i̱ wɨa̱p miwágáy t́i̱ quej, no más

iŋcɨɨjuŋcotpa jém to̱to jutím sɨṕ iŋwác iga miyo̱xpáttaiñ.

5. JESƗC JEET́IM NÚMERO MICHIIT́A̱P Ipaatí

iŋcucagáy jém iŋcompañía, d́a i̱ michégáypa, jém

innúmero wɨa̱p initsɨý. Jesɨc iŋwacneum iga

iŋcucagáypa iŋcompañía pero jeet́im innúmero

impɨcpa, michiitá̱p 24 horas o 5 yo̱xacuy ja̱ma, iga

iŋwácpa iga jeet́im número michiitáiñ, siiga mich

je̱mpɨgam iŋwɨamja̱m.

6. JÉM APARATOYAJ Y JÉM

IGARANTÍAYAJ Ipaat́i iga jém imáypáppɨc

jém aparato miŋmadáyiñ si jém aparato it́

homologado y siiga wɨ̱ yo̱xa̱p. Ipaat́i iga jém

imáypáppɨc jém aparato michiiñ jém garantía

jém jáypáppɨc 90 yo̱xacuy naja̱ma.

7. WƗAIÑ ICHƗCTA̱ Y ODOY SEJOYÑƗƗMIÑ

Impaat́i iga jesɨc iŋwácpa, wɨ̱ iga jém

máymáyoyyajpáppɨc iniit́yajiñ jém aparato jém

wɨapaap ichɨcta̱.

8. WATTA̱P CUENTA JÉM IT́OODAŊJOJ Y JÉM

IŊCUT́U̱MPƗC IŊJO̱DOŊ Impaat́i iŋwadayt́a̱ cuenta jém

iñt́oodaŋjoj y t́it́amam iniŋmattámpa y jém datojyaj jempɨc

miŋquejpa miiapaap; jém imáypáppɨc jém aparato wɨ̱ iga

Miŋmadáypa iga it́ jém Iŋcut́u̱mpɨc iñjo̱doŋ. Siiga mich iñjɨćne

iga jém imáypáppɨc jém aparato mijɨycúmáypa iga

miŋmadáypa t́i̱ imáypa o t́i̱ iniit́, jesapt́im siiga sɨṕ iŋquejáy

jém tu̱ŋgacyaj.

9. WƗ Y JESJESPƗY INIIT́YAJ JÉM RED Impaatí iga

miwɨc̱uyo̱xataiñ ju̱t́pɨgam iccámne jém IFT.

Impaatí iga jém imáypáppɨc jém aparato odoy mimɨswadáyiñ,

odoy mimoogɨyáyiñ, odoy miámáyiñ, odoy icqued́iñ y odoy

ixejiñ tíam inicquímne je̱m, ni jém aplicaciónyaj o tu̱ŋgact́im

jém miyo̱xpátpaap y wɨ̱ iga micuixtáiñ iga iŋcut́u̱m iñjo̱doŋ t́iam

iniit́ je̱m y wɨ̱ iga it́pa tu̱m wɨḇɨc red.

10. JÉM MIWADAYT́A̱P JÉM FACTURAJ

Impaatí iga jém imáypáppɨc jém aparato micɨɨjuŋcodáyiñ

o micutsadáyiñ jém correojo̱m y odoy michégáyiñ pero

miwɨ̱cɨ̱táŋmádáyiñ jutsane jém factura, jutsane ii̱t́i jém

incuenta, jém inrecibo o jém to̱to jutím quejpa iga sɨṕ

impɨc jém telecomunicaciónyaj o jém aparatoyaj

iñjuyñeyajwɨɨp jém jútscunúcyajtapaap.

11. SIIGA MIÑÚMAYT́A̱P Y IMPATSTOGOYPA –

JICSCƗY MIYOX̱PÁTTA̱P Ipaatí iga jicscɨy miyo̱xpáttaiñ iga

iŋcutsatpa aŋma̱tí iga miñúmaytá̱ o impatstogoy jém aparato

iñjuyñewɨɨp y iga iŋcutsatpa aŋma̱tí iga odoy i̱ miwɨstenwadáyiñ

jém iñIMEI, nɨḿayyajɨ iga d́am impɨcpa jém aparato, iga odom

ichacyajiñ iga yo̱xa̱p jém IMEI, wɨaptím iñjɨycúm jém 911 d́a i̱

michégáypa, iga wɨaiñ iámyaj ju̱t́ sɨṕ iñjɨycúm o ju̱t́ miit́ jesɨc

miyo̱xpátta̱p.

12. JÉM IMÁYPÁPPƗC D́A MICHÉGÁYPA IGA

MIYO̱XPÁTPA Impaat́i iga jém imáypáppɨc jém aparato

micutsóŋiñ mum̱a jam̱a las 24hrs y miyox̱pátpa it́umpɨy

jam̱a y jesɨc iññunta naŋmattooba tum̱ jém iŋjagooyi d́a

ipaat́i iniŋjóc iga naxiñ jém 60 segundos. Y wɨ̱ iga

it́eguedayajiñ jém quejajyaj iga odoy aŋnaxiñ 15 yo̱xacuy

jam̱a.

13. JÉM TELEVISIÓN TANYOJPÁPPƗC

Ipaat́i impɨctsoŋ jém canalyaj TV abierto jém

d́apɨc i̱ michégáypa, wɨapt́im iŋwác iga odoy i̱

icnaxiñ t́iam d́a íñámtooba o d́a

impɨctsoŋtooba.

14. JÉM INSTITUCIÓNYAJ

WADOYYAJPAAP CUENTA Ipaat́i iŋquejawat

jém Pejtacnaxyucmɨpɨc Instituto Iyo̱xacapaap

jém Telecomunicaciónyaj iwiñjo̱m jesɨc d́a jaya

wɨ̱ yo̱xa̱p t́iam ijuyñe o d́a iccupac iŋma̱t́i jém

máymáyoyyajpáppɨc.


